
 
Concello de Meaño

ACTA DA SESIÓN EXTRAORDINARIA DO PLENO DA CORPORACIÓN DE DATA 13 
DE AGOSTO DE 2019 .

ASISTENTES

GRUPO POLITICO

ALCALDE, que preside:

D. Carlos Vieitez Fenández                                 PP 

 CONCELLEIROS:          

D. Ramón Tilve Castro                                        PP

Dª María Estévez Barbeito                                  PP

D. Ángel Currás Pérez                                         PP

Dª Mª Dolores Balboa Lores                               PP

D. Ramón Alfonso Piñeiro                                  PP

D. José Manuel Ásperez Montes                        MI

Dª Cristina Castro Pintos                                    MI

D. Mª Pilar Prado González                                MI

D. Juan Forte Ásperez                                         MI

D. Alberto González Dopazo                              MI

Dª Ana Belén García Piñeiro             PSdeG-PSOE

D. Manuel Radio Oubiña                  PSdeG-PSOE
CONCELLEIROS NON ASISTENTES:

SECRETARIA:

Dª Mª Teresa Escudero Barral

 

No Salón de Sesións da Casa Consistorial 
de  Meaño,  ás  20:00  horas  do  día  13  de 
agosto  de  2019,  reúnese,  previa 
convocatoria,  o Pleno da Corporación en 
sesión  extraordinaria,  coa  asistencia  dos 
Sras/es  concelleiras/os  que  se  relacionan 
na marxe.

A  tódolos  asistentes  fíxoselles  chegar 
copia da orde do día, cos asuntos a tratar, 
poñéndose a súa disposición o expediente 
da sesión e cumprindo os trámites esixidos 
pola normativa vixente.
Concorrendo  o    quorúm  necesario, 
declárase validamente constituída a sesión. 
Aberta  a  sesión,  pásase  seguidamente  ao 
exame dos puntos incluídos na orde do día 
da convocatoria.   

A) Parte resolutiva

1º.- APROBACION, SI PROCEDE, DA ACTA DA SESIÓN DE DATA 26/7/19.

O  Sr. alcalde-presidente pregúntalles aos  membros do Pleno da Corporación si 
teñen algunha observación que formular ao borrador da acta da sesión  de data 26 de 
xullo de 2019; non formulándose ningunha queda aprobada por unanimidade dos trece 
membros. 

2º.- APROBACIÓN, SI PROCEDE, DA MODIFICACIÓN PUNTUAL Nº 2 DO PLAN 
XERAL DE ORDENACIÓN MUNICIPAL DO CONCELLO DE MEAÑO.

O  Sr.  alcalde-presidente  exponlle  aos  membros  da  Corporación   que  a 
modificación  puntual  nº  2  do  Plan  Xeral  de  Ordenación Municipal  do  Concello  de 
Meaño ten por obxecto a revisión do apartado de normativa, coa introdución de  novos 
usos,   nova regulación dos fora de ordenación e caducidade de licenzas;  a creación 

Concello de Meaño

dunha  ordenanza   para  o  “Solo  Urbano  Industrial  A Pedreira”  na  que  a  altura  das 
edificacións  pasaría  de  7  a  9,50 m.,  a  aliñacións a  viais  pasaría  de  5 a  3  ou  4  m. 
dependendo si  o  vial  é  da  Deputación  ou municipal,  separación  das  construcións a 
colindantes permitiríase o adosamento e de ter que separarse  a edificación a separación 
sería  de  3 m. para edificacións con altura de 7 m.  e  4  para edificacións con altura 
superior a 7 m., edificabilidade pasaríase de 0,5 m²/m² a 0,65 m²/m², parcela mínima 
manteríase  en  1000  m.,  ocupación  en  planta  pasaríase  de  50  ao  70%;  cunha  nova 
cartografía  que  especifique  con claridade  o actual  sistema viario  e  as  aliñacións de 
trama  viaria  existente  e  a  prolongación  dun  vial  para  un  desenvolvemento  futuro. 
Engade que esta modificación foille presentada aos voceiros dos grupos municipais o 
día  9  deste  mes,  explicada  na  Casa  de  Cultura  de  Xil  aos  empresarios  e  aos 
representantes políticos que desexaron asistir e hoxe pola mañan tratada pola Comisión 
Informativa  Permanente  de  infraestruturas,  urbanismo  e  desenvolvemento  sostible. 
Segue o Sr. alcalde sinalando que, este expediente se iniciou en novembro de 2017 coa 
contratación  da  elaboración  do  documento  da  modificación  nº  2  do  Plan  Xeral  de 
Ordenación Municipal, o 12 de marzo  de 2019 foi remitido ao Concello por parte da 
Dirección Xeral de Calidade Ambiental e Cambio Climático o informe de avaliación 
ambiental estratéxico cos informes da Dirección Xeral de Ordenación do Territorio e 
Urbanismo, o Instituto de Estudos do Territorio, Axencia Galega de Infraestruturas e a 
Dirección Xeral de Pesca, Acuicultura e Innovación Tecnolóxica,  o 26 de marzo de 
2019 publícase no Diario Oficial de Galicia o anuncio de data 21 de febreiro de 2019 da 
Dirección Xeral de Calidade Ambiental e Cambio Climático da publicación do informe 
ambiental  estratéxico  e  posteriormente  incorpóranse  os  informes  da  Consellería  de 
Infraestruturas  e  Mobilidade,  en  materia  de  servidumes  acústicas,  da  Consllería  de 
Medio Ambiente, Territorio e Vivenda en materia costas,  e do Servizo de Costas de 
Pontevedra  e  os  informes  do  arquitecto  muncipal  e  da  secretaria-interventora;  foi 
debatido  pola   Comisión  Informativa  Permanente  de  infraestruturas,  urbanismo  e 
desenvolvemento  sostible  acadando  a  abstención  do  representante  do  PSdeG-PSOE, 
dous votos en contra dos representantes de MI e dous votos a favor dos representantes 
do PP,  quedando ditaminada favorablemente pola Comisión Informativa co voto de 
calidade do presidente, a vez que se propón ao Pleno da Corporación a adopción do 
seguinte acordo:

         
1º.   Aprobar inicialmente,  ao abeiro do artigo 60.6 da Lei  2/2016, do 10 de 

febreiro, do solo de Galicia e do artigo 144. 5 do Decreto 143/2016, do 22 de setembro, 
polo que se aproba o Regulamento da Lei 2/2016, do 10 de febreiro, do solo de Galicia, 
o documento de  aprobación inicial  da Modificación puntual  n.º  2 do Plan  Xeral  de 
Ordenación Municipal do Concello de Meaño,  redactado por Urbes Gestión del Suelo, 
S.L. e subscrito por Dª Sandra Barbeito Méndez, arquitecta, Dª Beatriz Piñeiro Gondar, 
avogada e D. Roi Barbeito Méndez, enxeñeiro industrial e datado en abril de 2019.

2º.  Someter  o  documento  da  Modificación  puntual  n.º  2  do  Plan  Xeral  de 
Ordenación Municipal do Concello de Meaño,   redactado por Urbes Gestión del Suelo, 
S.L. e subscrito por Dª Sandra Barbeito Méndez, arquitecta, Dª Beatriz Piñeiro Gondar, 
avogada e D. Roi Barbeito Méndez,  enxeñeiro industrial  e datado en abril  de 2019, 
xunto  cos  documentos  integrantes  do  expediente  tramitado  a  información  pública 

Concello de Meaño

durante o prazo de dous meses, mediante anuncio publicado no Diario Oficial de Galicia 
e nun dos xornais de maior difusión na provincia, dando cumprimento ao artigo 60.6 da 
Lei  2/2016,  do  10  de  febreiro,  do  solo  de  Galicia  e  do  artigo  144.  5  do  Decreto 
143/2016, do 22 de setembro, polo que se aproba o Regulamento da Lei 2/2016, do 10 
de  febreiro,  do  solo  de  Galicia;  dando  traslado    desta  documentación  ao  órgano 
competente  en  materia  de  urbanismo,  o  cal  realizará  as  consultas  previstas  na 
documento de alcance do estudo ambiental, dará audiencia aos municipios limítrofes e 
solicitará  os  informes  sectoriais  autonómicos preceptivos  e  solicitar  o  Concello   os 
demais informes sectoriais que resulten preceptivos.    

3º.- Este acordo de aprobación inicial determina a suspensión do procedemento 
de outorgamento de licenzas naqueles ámbitos do territorio obxecto de planeamento no 
caso  en  que  as  novas  determinacións  deste  supoñan  a  modificación  da  ordenación 
urbanística vixente. 

Esta suspensión terá unha duración máxima de dous anos, contados desde a data 
da  aprobación inicial  e,  en  calquera caso,  extinguirase  coa aprobación definitiva do 
planeamento. 

Esta suspensión tamén estará referida ás licenzas de parcelación, edificación e 
demolición.

A suspensión poderá referirse a todas ou algunha das actividades citadas, e non 
afectará:
a)  As  obras  de  mantemento,  conservación  e  reforma,  salvo  no  caso  de  obras  de 
rehabilitación  integral  que  sexan  equiparables  á  reconstrución  total  do  edificio  non 
xustificadas en razóns de urxencia ou que supoñan un aumento do volume edificado.
b) Ás licenzas de primeira ocupación.
c) Aos proxectos que cumpran simultaneamente o instrumento de planeamento en vigor 
e a revisión ou modificación deste, sempre que esta fose aprobada inicialmente.
d) Aos actos suxeitos ao trámite de comunicación previa, sempre e cando se trate de 
obras  ou  actos  para  a  implantación  de  usos  ou  actividades  autorizados  polo  novo 
planeamento.

Sometido o asunto a deliberación, pola quenda establecida, toma  a palabra  o 
voceiro do Grupo Municipal do PSdeG-PSOE o Sr. Radío Oubiña quen sinala que esto 
parte  da  desidia  dos  equipos  de  goberno  anteriores  con  maiorías  absolutas  e  da 
impunidade  na  que  se  sentían  as  empresas  ao  non  impoñerlle  as  correspondentes 
sancións. Engade que saben que é a regularización da Área Industrial e que é un ben 
para todos  pero a transparencia é fundamental  e  o documento  foi presentado aos 
grupos políticos o día nove de agosto  e o día doce ten lugar unha reunión na casa de 
cultura de Xil  para facer unha presentación máis ampla e considera que non houbo 
tempo suficiente para coñecelo a fondo polo como non dubida de que o actual grupo de 
goberno quere  facer  as  cousas  de  xeito  diferente  e  solicita  que  se  lle  explique  aos 
veciños para evitar alegacións; polo que solicita que se retire do orde do día.
 

Toma a palabra o voceiro do Grupo Municipal MI o  Sr. Ásperez Montes, quen 
manifesta que a súa formación está na liña do manifestado polo Sr. Radío e engade que 

3 

C
od

. V
al

id
ac

ió
n:

 A
L7

5X
F5

D
5R

SJ
YE

LY
4P

TC
7Y

S3
W

 | 
C

or
re

cc
ió

n:
 h

ttp
://

co
nc

el
lo

de
m

ea
no

.s
ed

el
ec

tro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
3 

a 
5



 
Concello de Meaño

creen que hai que facer que esa área se regularice e se amplie porque suporá un avance 
para o Concello e as empresas, pasar de irregular a regular contará co apoio de MI pero  
ten que supoñer un beneficio para os veciños non só para as empresas e os principais 
cambios  non están  na  lista  que  recitou.  Sigue  sinalando  que  esta  sesión  de   pleno 
costaralle cartos aos veciños e se lles puido convocar a reunións previas. Os informes 
sectorias chegaron e cal é a presa  en convocar este Pleno. MI apoiará a modificación 
no que supoña mellorar edificabilidade, alturas e en definitiva accións que permitan  a 
regularización e potenciación desta área e a súa ampliación pero o maior cambio que hai 
é a apertura dun vial que lle vai a costar aos veciños e que vai a beneficiar a particulares 
con propiedades na zona. O artigo 442 do Código Penal regula o uso da información 
privilexiada e a responsabilidade na que se pode incorrer si se vota esto; esto parece un 
desproposito porque o Concello debe desenvolver unha área de actuación para que esto 
prospere coas correspondentes cesións, que é o que beneficia os veciños. 

Toma a palabra o Sr. alcalde para solicitar do Sr. Ásperez Montes que indique de  
que información privilexiada fala, contestando o Sr. Ásperez Montes referíndose a un 
enfrentamento dialéctico na pasada lexislatura entre dous concelleiros do PP e de MI, no 
que o concelleiro de MI mencionou que a parte de ser  hai que parecelo.   

Segue o Sr. alcalde sinalando que do que se trata e de regularizar esta área e que 
nun futuro se poida ampliar e que se quere darlle tódalas voltas e ensuciar  este asunto 
eso é un tema persoal, a situación e a que é e o procedemento é o que é e non se está  
inventando nada. Interven o  Sr. Ásperez Montes, quen pregunta si se  vai a facer un vial 
novo.  Contesta o Sr. alcalde que se vai a intentar facer un trozo dun vial  novo que é a  
prolongación do existente  para a  comunicación da futura ampliación.  Interven o Sr. 
Ásperez Montes quen sinala que no informe da secretaria no se dí que se vai intentar 
dise  que  se  vai  a  comprar,  obtención  de  terreos  49.612,  con  cargo  ao  bolsillo  dos 
presentes  e  non  presentes.    Engade  que  92.610  máis  49.612  mais  20.000 
aproximadamente do documento de modificación estase en 160.000 de gasto e a Sra. 
secretaria ven informando que temos cartos para esto tamén para a banda de música ou 
deberíamolos ter ou para o centro de día ou deberíamolos ter e  para que se fai un vial  
contra os toxos, onte enseñaron a ampliación do polígono e por eso e polo que temos 
que loitar, para que se amplie.

Pregúntalle o Sr. Alcalde  para que é logo o vial, contestando que para amplialo 
haberá que contar con acceso.

Pregunta o Sr. Ásperez para donde.

Toma a palabra o Sr. Radio Oubiña, quen sinala que hai un vial marcado que da 
acceso a unha propiedade que non ten e esa ampliación sería para a posterior ampliación 
da zona industrial.

Pregunta o Sr. Ásperez si  sabemos de quen son eses terreos.

Contesta o Sr.  Radio Oubiña que non é cuestión de quen son eses terreos,  e 
sinálalle ao Sr. Ásperez Montes que como acababa de decir hai que contar cos veciños e 

Concello de Meaño

eses terreos teñen donos e o que piden e que o grupo de goberno conte cos veciños e 
fagan xuntanzas.

Pregúntalle  o  Sr.  Ásperez  Montes  si  sabe  por  qué  nombrou  a  información 
privilexiada e o artigo 442 do Código Penal contestando que porque ao mellor eses 
terreos teñen nome.

Contéstalle o Sr. Radio Oubiña que ao mellor o Sr. Ásperez sabe máis do que 
saben eles  e  o oscurantismo de que fala ao mellor tamén o está facer dando a ver 
cousas que eles non saben; engadindo o Sr. Ásperez Montes que non é quen de dar 
información. 

Toma a palabra o Sr. Alcalde quen sinala que se vai proceder; pedindo  a palabra 
o Sr. Radio Oubiña quen solicita a retirada deste punto do orde do día  motivando en 
non dispor de tempo para desmenuzar a información e comprobar a documentación e 
informes porque non é fácil e o que queren é as empresas se instalen nesta área, que se  
conte cunha ordenanza 4bis que as regule e tamén a ampliación futura.

Sometida a petición a votación, como preceptúa o artigo 92.1 do Real Decreto 
2568/1986, de 28 de nvembro, polo que se aproba o Regulamento de Organización, 
Funcionamento e Réxime Xurídico das Entidades Locais e do que se da lectura pola 
Sra. secretaria-interventora, o Pleno da Corporación, por oito votos a favor da petición, 
dos membros dos Grupos Municipais do PP  e do PSdeG-PSOE, e por cinco votos en  
contra  dos membros do  Grupo Municipal MI, acorda a retirada deste asunto do orde do 
día.

Toma a palabra o Sr. Álvarez Dopazo, quen se pregunta que desde a Alcaldía se 
promove un Pleno extraordinario que costa casi 2.000,00 € para tratar un asunto para 
logo retiralo do orde do día; rematando o Sr. Ásperez Montes sinalando que  partido 
socialistapopular falaran este asunto antes e non viñan a facer o ridículo.

Rematadas  as  intervencións  e  ao  non  haber  máis  asuntos  que  tratar  pola 
Presidencia levántase a sesión ás vinte horas e trinta minutos, estendéndose a presenta 
acta que certifico, co visto e prace do Sr. alcalde.

Documento asinado e datado dixitalmente ao marxe 

